
ULUmi HANAYAKHAT 

LAISINSIKHAIAT KINGULIIT OVALO IHUAKHAFAAGUTIKHAIT
Hivuloiit imait laisinsikhait uktugutikhait tunihimayut Marchmi 1997; ilauyut makpigaat atikhimayut Hilakyualigiyit Ihivgiugutikhait: Ulumi Hanayakhat. Pitinagit laisinsikhait angigutikhait, Ulumi Hanayakhat nutkaktihimayut Septembermi 1997 ovalo tamamik kinikhiayut havagutait nutkakhimayut. Laisinsikhait tunihimayut Novembermi 1997mi ovalo nutkakhuni May 31mi, 2000. 
Aprilmi 1998 ihuakhaihimayut tunihimayait nutkalaktilugit ilangit maligutikhait tunihimayut laisinsikhainut. Hapkoa maligutikhait atuliniaktut kinikhiayut pilihimayuit Ulumi pifaalikata. Echo Bay hivuliit uktukhimayut nutaamik Ulumi laisinsikhait munagiyauyaangani havakvikhait atugutikhainit ovalo havafaaligiagani Ulumi Hanayakhat angiktaufaakat kilamik, pilaakata, naunaktuk akikhait koliliit angilikpata. 
Wolfden Resources Inc. Niuvikhimayait tamaat 100%mik pihimayait Ulumi koliliit hanayakhat Kincross Gold Kuapurisitkunit Decembermi 2003 ilsnhsnuy kinikhisyuy uktugutikhainik nuutitigiagani havagutait haniani nalvaakhimayait High Lake tahiani Cu-Zn nalvaakhimayut. Auyami 2006 Ulu nutkalakhimayut ovalo munaiyaulikhuni. Talvanga ukiakhami 2007 Zinifex Canada Inc. Niuvikhimayait Wolfdenkut pitkutikhait niuvikhugit Ulumi uyagkahiukvikhait nunait ovalo pitkutikhait. 
2004mi Wolfden havakhimayait 44nik ikuutakhimayainik, 18,569 metres ikuutagutait pilihimayuit ihivgiufaagiagani hanatiligiyiit pilaaktut Ulumi koliliit nalvaakhimayut. Talvanga ikuutaktunit Wolfdenkut havakhimayut pitkutikhainik naunaiyautait pipkaiyuk Ulumi koliliit nalvaakhimayut pilaaktakhainik 1,130,000 million tonnes naunaiyautait 11.34 g/t koliliit ovaluniit aatjikutaanik 373,748 ounces koliliit. Ovalo 2004mi Wolfdenkut angilihimayait Ulumi milviit 150m to 1300m ovalo angilivlugit 5m to 30m.  Gartner Lee Ltd., Wardrop Engineering ovalo BGC Engineering, hilakyualigiyivut ovalo hanatiligiyivut ikayuktiit, havakhimayut amigaivyaktunik ihivgiugutikhait mikhaanut iniktigutikhainik Hilakyualigiyit Ikpinagutikhait Ihivgiugutikhait Hight Lake/Ulu Hanayakhat. 
Wolfdenkut angmafaakhimayait itikviit Ulumi Maymi 2005 ovalo havakhimayut 395mik metres ilanganut hanahimayait naunaiyakhugit kanugitut ovalo amigaitjutait koliliit ilangit Ulumi nalvaakhimayut. Hamna havaktait pihimayut nalvaakhimayait nakuuyaangani akiit uyagakhiukvimi. Angmanmat itikviit kilamik takuhimayut 2mit 4mut metres hikulinikhimayut tamaat ataani uyagahiuvik Echo Baykut nutkakhimanmata havakviit 1997mi. Wolfdenkut havaliktait uyagkahiukviit hikuit Junemut 2005 nani angigutait nutkalalugit ataani nunait havaktakhait 2006mut. 
Maymi 2006 Wolfdenkut itifaaktait Ulumi uyagkahiukvik havanahuakhugit hikuit ovalo havaklutik uktugumayainik ataani kinikhiayut pilihimayuit. Ulumi itikvikhait angmafaaktut Maymi 2006 ovalo uyagakhiuktit katraktiligiyiit Procon Mining & Tunnelling Ltd, havaliktut unguvaktikhugit hikuit itiktikhaini ovalo ilangit kinikhiaviit ataani. Hamna havakhimayait Augustmut uyagakhiukviit ihivgiuiktit naunaiyakhimagami uyagaliukhimayut ataani ikayugutait anikhaakviit hanatiakhimaitut ovalo atulaitut aipaangani anikhaagutikhainik. Ataani Nunavumi Uyagkhiuktit Pikuyakyuat tamamik uyagakhiukviit aipaangani anikhaagutikaktukhat anitivikhainik ayokhahakpata havakviit ataani. Talvanit, anikhaakviit Ulumi aipaanguyuk anitigutikhait anikhaakviit. Uyagahiukviit Ihivgiukti angmaktitingitait Wolfdenkut ataani havagutikhait kihimi aipaangani anikhakviit anitigutikhait aipaanik itiktikhainik ihuakhaktautinagu. Talvanga akiit ihuakhagiagani ovalo iliyaangani itiktivikhait atugutikhainik kinauyakata, Wolfdenkut angikhimayut kinguvaktiklugit havaktakhait Ulumi kihimi High Lake tahiani ovaluniit Lupinmi paknaiyautait inikhimaliktata, Ulumi uyagait hanayauniaktut atauhimi talvangat hapkoa havakvikhait. Talvanga, Ulumi iliyauniaktuk munagiyaulaluni ovalo umilaluni. 
2006mi tamaat hitamat Inuit havaktihimayut Wolfdenmi ukumaitunik akhaluutiligiyit, havaktiit ovaluniit ikayuktiit hilakyualigyit/hanatiligiyit ikayuktiit havaktut Wolfden Resources Inc. Ovalo Wolfden havaktihimayut pingahunik busniit ilauyut Nunavumi ikayuklutik niuvigutikhainik ovalo havagutikhainik Ulumi koliliit hanayakhami 2006. Hapkoa busniit ilauyut 10%mit 15%mut kinauyait akilikpaktait Ulukut 2006mi. 
Imait Atugutikhait 

Kitkanit May 23mit, 2006 ovalo August 16mut, 2006 ilangit 4500 m3 imait papakhimayut ataani ovalo ilihimayut uyagkahiukviit imaiyakvikhainut hilataani itikviit (takulaaktuk 1) autlaktititingit hilakyuamut. Papautikviit angiyuutikatuk 30 metres takiyumik, 20 metres hivigutainut ovalo 1.5-2.0 metre itivlutik tamaat imakalaaktut 900 m3, taimaimat, papautait imakakviit tatatakatakhimayut ovalo imaiyakhugit talimanit siksinut ukiumi 2006. Imait ilihimayut papautivikhainut tamaat ataanut halumaitjutait iliyaangani autlaktititinagit hilakyuamut. July 2mi, 2006, Patrick Larocque, Imaligiyit Pitkutikhait titigakvianit, Kanatami Inuligiyit tunihimayut Wolfdenkut angigutikhainik autlaaktilaaktut imait uyagkahiukviit papautiviinit Wolfdenkut inminik pilaaliktut. Talvangalu ilangit 8960 m3 (800m x 2.8m x 4.0m) hikuit unguvakhimayut ataanit havakviinit ovalo ilihimayut kivataani igitivikhainut hivuani itikvikhait nunaini (takulaaktut 1). Mahaktihimayut imait hikumit kuvivaktut East Lake tahianut, nunait imait atuktut havagutainik kuvivaktut.  Hiukut ovalo imait ihivgiukhimayut ataanit pikataktut ubluinik tamaat malikhugit angigutait Atulaktait Imait Munagitjutikhait Paknaiyautikhait (ikpatauyak 2, takulaaktuk 1). Kihimi malguuk takuyauhimaituk avaliitut pH Value, imait ihivgiukhimayut avataaniingituk imait naamagutikhainik nakuutjutait pihimayakhait Ulumi imait laisinsikhaini. 
Imait Nakuutjutikhait
Maymit Junemut 2006, uyagahiukhimayut tutkukviit nunait kungiaktauhimayut Gartner Lee Ltd. Havakviani WR1a ilanganut angiyut katitihimayut ihivgiugutikhainik High Lake tahiani hanayakhat (takulaaktut 3). Ihivgiukhimayut nunati WR1 ilihimayut nunauyainik takuyakhat talvatuak., ukakhimayut naniitut uyagakhiukhimayut tutkuktuiviit katitihimayut 2005mi. WR1a ataaniituk havakvianit takukhauyut kataktigutait hivulimit kuvihimayunit takukhauyut (ikpatauyak 4). Tamamik naamaktut Imait Laisinsikhait kuvitjutait maligutikhainut. Maluuk ihivgiukhimayut, WR2 ovalo WR3 (katitikhimayut imait igitivikhainit) katitikhimayait Gartner Lee Ltd Maymi ovalo Junemi 2006 (takulaaktut 3). Talvanga ihivgiuktunit, angiyut hikuit, unguvakhimayut ataanit, ilauyut kivataanit igitivikhait ovalo hapkoa ihivgiukhimayut naunaiyakhugit imait naamagutikhait mahaktihimayunit imanit hikumit. 
Umiktigutikhait
Ublumi “Kimaktigutikhait ovalo Utiktigutikhait Paknaiyautikhait – Ulumi Uyagkahiukviit” maliniaktuk pihimayainik uyagahiukviit. Ihuakhagutikhait paknaiyautikhainik ilauyut atia aalangutikhait Wolfdenmit Zinifexmut tunihimaliktut ilauplutik hamna uktugutikhait. Ublumi uyagakhiukvik umikhimaliktuk ovalo munagiyaulikhuni.

